
HISTORIKOAREN FORU ADMINISTRAZIOA

Arabako Foru Aldundia

GIZARTE POLITIKEN SAILA

22/2026 Foru Dekretua, ekainaren 2koa, Foru Gobernu Kontseiluarena. Onespena ematea Foru
Gobernu Kontseiluaren uztailaren 30eko 21/2024 Foru Dekretua aldatzeari

Abuztuaren 12an, ALHAOn argitaratu zen Foru Gobernu Kontseiluaren uztailaren 30eko
21/2024 Foru Dekretua, zeinaren bidez onetsi baitzen eguneratzea Arabako Lurralde Historikoan
3 urtez jarraian erroldatuta egon direla egiaztatzen duten pertsonentzat FZPE familia giroan
zaintzeko eta zaintzaile ez-profesionalei laguntzeko prestazio ekonomikoaren gehieneko zenba-
tekoak (ehuneko 12,50) eta LPPE laguntza pertsonalerako prestazio ekonomikoaren gehieneko
zenbatekoak (ehuneko 19,36), zeinak arautuak baitaude Foru Gobernu Kontseiluaren abendua-
ren 26ko 52/2023 Foru Dekretuaren |l. eranskinean.

Ekainaren 27an, ALHAON argitaratu zen Foru Gobernu Kontseiluaren uztailaren 30eko 25/2025
Foru Dekretua, zeinaren bidez aldatzen baita 21/2024 Foru Dekretua, familia ingurunean zaintzeko
eta zaintzaile ez-profesionalei laguntzeko prestazio ekonomikoaren gehieneko zenbatekoak onar-
tzen dituena Arabako Lurralde Historikoan hiru urtez jarraian erroldatuta egon direla egiaztatzen
duten pertsonentzat.

Abuztuaren 6an, ALHAON argitaratu zen Foru Gobernu Kontseiluaren uztailaren 30eko 30/2025
Foru Dekretua, 25/2025 Foru Dekretuaren I. eranskina aldatzen duena. Dekretu horren bidez,
familia inguruneko zainketetarako eta zaintzaile ez-profesionalei laguntzeko prestazio ekonomi-
koaren gehieneko zenbatekoak onetsi ziren, Arabako Lurralde Historikoan ondoz ondoko 3 urtez
erroldatuta egon zirela egiaztatzen duten pertsonentzat.

2024ko otsailaren 14ko osoko bilkuran, Arabako Batzar Nagusiek 16/2024 mozioa onetsi
zuten, FZPE familia giroan zaintzeko prestazio ekonomikoaren zenbatekoak handitzeko. Mozio
hori 2024ko otsailaren 26ko ALHAON (24. zenbakia.) argitaratu zen. Mozio horrek Arabako Foru
Aldundiari eskatzen zion 2 hilabeteko epean familia giroan zaintzeko prestazio ekonomikoa
(FZPE) arautzen duen araudia aldatzeko eta prestazio ekonomiko horren zenbatekoak ehuneko
27,50 handitzeko mendekotasun maila guztientzat, kronograma honen arabera:

a) Ehuneko 12,50 2024an.
b) Ehuneko 750 2025ean.
c) Ehuneko 7,50 2026an.

Bestalde, 2026ko otsailaren 25eko osoko bilkuran, Arabako Batzar Nagusiek otsailaren 25eko
20/2026 mozioa onartu zuten, laguntza pertsonalerako prestazio ekonomikoaren (LPPE) zen-
batekoak handitzeko. Mozio hori 2026ko martxoaren 9ko ALHAON (29. zenbakian.) argitaratu
zen. Mozio horrek Arabako Foru Aldundiari eskatzen dio LPPEaren gehieneko zenbatekoak
handitzeko, Ill. mailarako lanbide arteko gutxieneko soldataren igoeraren arabera, eta modu
proportzionalean beheragoko mailetarako, 2026ko uztailaren 1etik aurrerako ondorioekin.

Araban, Autonomiarako eta Mendekotasunaren Arretarako Sistemaren prestazio ekono-
mikoak arautzen dituen Diputatuen Kontseiluaren abuztuaren 1eko 39/2014 Foru Dekretuaren
26. artikuluak xedatzen du gehieneko zenbatekoak Foru Gobernu Kontseiluaren foru dekretu
bidez onetsiko direla.

Horregatik guztiagatik, araudi berri bat izapidetu nahi da, jarraian 3 urtez Arabako Lurralde
Historikoan erroldatuta egon direla egiaztatzen duten pertsonentzat honako hau eguneratzeko:

— Alde batetik, eta 2026ko irailaren 1etik aurrerako ondorioekin, mendekotasun maila guz-
tietako familia ingurunea zaintzeko eta zaintzaile ez-profesionalei laguntzeko prestazio ekono-
mikoaren gehieneko zenbatekoen ehuneko 7,50.

— Eta, bestetik, 2026ko uztailaren 1etik aurrerako ondorioekin, laguntza pertsonalerako
prestazio ekonomikoaren gehieneko zenbatekoak, Ill. mailarako lanbide arteko gutxieneko sol-
dataren igoeraren arabera, eta modu proportzionalean beheko mailetarako.

Administrazio Kontseiluaren 2026ko maiatzaren 28ko erabakiaren bidez, aurreko apartatuan
adierazitako eguneratzea onartu da, dokumentu honen eranskinaren arabera.

Segurtasun juridikoa bermatzeko, eranskinak osorik argitaratuko dira, AMAS prestazioen
gehieneko eta gutxieneko zenbatekoekin, baina eguneratzeak familia-inguruneko zainketetarako
eta zaintzaile ez-profesionalei laguntzeko prestazio ekonomikoari eta laguntza pertsonalerako
prestazio ekonomikoari baino ez die eragiten.

Horregatik, Gizarte Politiken Saileko foru diputatuak proposatuta eta Foru Gobernu Kon-
tseiluak gaur bertan egindako bilkuran aztertu ondoren, hona hau

XEDATZEN DUT
Artikulu bakarra. Xedea

21/2024 Foru Dekretuaren Il. eranskinaren ordez, foru-dekretu honi erantsitako eranskina
jartzea. Eranskin horrek, Arabako Lurralde Historikoan ondoz ondoko 3 urtez erroldatuta egon
direla egiaztatzen duten pertsonen kasuan, honako hau eguneratzen du:

— Alde batetik, eta 2026ko irailaren 1etik aurrerako ondorioekin, mendekotasun maila guz-
tietako familia ingurunea zaintzeko eta zaintzaile ez-profesionalei laguntzeko prestazio ekono-
mikoaren gehieneko zenbatekoen ehuneko 7,50.

— Eta, bestetik, 2026ko uztailaren 1etik aurrerako ondorioekin, laguntza pertsonalerako
prestazio ekonomikoaren gehieneko zenbatekoak, Ill. mailarako lanbide arteko gutxieneko
soldataren igoeraren arabera, eta modu proportzionalean beheko mailetarako.

Azken xedapena. Indarrean jartzea

Foru-dekretu hau ALHAON argitaratu eta hurrengo egunean jarriko da indarrean, eta ber-
tan jasotako zenbatekoen eguneratzeak 2026ko uztailaren 1etik aurrera izango ditu ondorioak
gizarte laguntzarako prestazio ekonomikoari (LPPE) dagokiona, eta 2026ko irailaren 1etik au-
rrera familia inguruneko zainketetarako eta zaintzaile ez-profesionalei laguntzeko prestazio
ekonomikorako (FGZPE).

Vitoria-Gasteiz, 2026ko ekainaren 2a
Diputatu nagusia
RAMIRO GONZALEZ VICENTE

Gizarte Politiken Saileko foru diputatua
GORKA URTARAN AGIRRE

Gizarte Zerbitzuen zuzendaria
MIREN SARATXAGA DE ISLA

